
Expediente número: 7846/2023

Procedemento :  Procesos Selectivos do Obradoiro de Emprego 2023-

2024

Resolución de Alcaldía con núm. e data establecidos á marxe

Asunto: Aprobación da convocatoria e bases reguladoras do proceso de 

selección  do  alumnado  do  obradoiro  dual  de  emprego  denominado 

“Concellos rurais: Barbadás, Castrelo de Miño, Taboadela e Toén”.

RESOLUCIÓN DE ALCALDÍA

Visto o informe sobre a necesidade e urxencia de proceder a contratación 

do alumnado e o persoal para a posta en funcionamento do obradoiro dual 

de emprego “Concellos rurais : Barbadás, Castrelo de Miño, Taboadela e 

Toén”. 

O  obradoiro,  do  que  o  Concello  de  Barbadás  é  entidade  promotora, 

realizase ao abeiro da Orde da Consellería de Emprego e Igualdade do 21 

de abril de 2023 pola que se establecen as bases reguladoras das axudas e 

subvencións  para  os  obradoiros  duais  de  emprego  da  Comunidade 

Autónoma de Galicia e se procede á súa convocatoria para o ano 2023.

Vista a documentación obrante no expediente,  en virtude das facultades 

conferidas  á  Alcaldía  polo  artigo 21 da Lei  7/1985 de Bases do 

Réxime Local,

RESOLVO

1. Aprobar as bases reguladoras  do proceso de selección do alumnado 

do  obradoiro  dual  de  emprego  denominado  “Concellos  rurais: 

Barbadás, Castrelo de Miño, Taboadela e Toén”, que figuran no anexo 

da presente resolución.

2. Dar publicidade a presente resolución segundo o establecido, 

continuando a tramitación das contratacións.

DOCUMENTO ASINADO DIXITALMENTE Á MARXE

BASES  REGULADORAS  DO  PROCESOS  DE  SELECCIÓN  DE  ALUMNADO  DO 

OBRADOIRO  DUAL  DE  EMPREGO  DENOMINADO  “CONCELLOS  RURAIS: 

BARBADÁS, CASTRELO DE MIÑO, TABOADELA E TOÉN”

PRIMEIRA.- NORMAS XERAIS E OBXECTO

I.- RÉXIME XURÍDICO DOS PROCESOS

1. É obxecto das presentes bases regular os aspectos dos procedementos de selección de persoal  

de Dirección derivados da partipación do Concello de Barbadás no obradoiro dual de emprego 

denominado “CONCELLOS RURAIS: BARBADÁS, CASTRELO DE MIÑO, TABOADELA 

E TOÉN”, segundo o procedemento previsto na Orde do 21 de abril de 2023 (D.O.G. núm. 85 

de 4 de maio de 2023) na que se establecen as bases reguladoras das axudas e subvencións para 

a realización de obradoiros duais de emprego e se procede a sua convocatoria para o ano 2023.

2.  Os  obradoiros  de  emprego  configúranse  como  progamas  experienciais  de  emprego  e 

formación que teñen por finalidade mellorar  a  ocupabilidade das persoas desempregafas de 

dezaoito ou máis anos de idade, mediante a realización de obras ou prestacións de servizos de 

interese  xeral  e  social  que  posibiliten  ao  alumnado  participante  a  realización  dun  traballo 

efectivo  que,  xunto  coa  formación  profesional  para  o  emprego  recibida,  relacionada 

directamente co devandito traballo,  procure a súa cualificación profesional e favoreza a súa 

posterior inserción laboral no mercado de traballo.

3.  Porén,  e  segundo o artigo 10 da citada Orde,  os  procedementos  de selección de persoal 

derivados da mesma serán realizados mediante un procedemento específico regulado mediante 

instrucción da Dirección Xeral de Formación para o Emprego e Orientación. A tal efecto, e de  

conformidade  co  disposto  nos  artigos  10  e  seguintes  da  orde  e  coas  instruccións  de 

desenvolvemento, nos procesos obxecto desta convocatoria:

 Optase  pola  modalidade  de  tramitación  de  oferta  de  emprego  específica  pola 

correspondente oficina de emprego

 A selección do persoal farase mediante o sistema de concurso de méritos baseado en  

criterios de valoración subxectivos e obxectivos.

4. As contratacións do persoal seleccionado ao abeiro das presentes bases realizarase en réxime 

laboral en atención ás características, natureza e duración dos contratos. Será de aplicación a  

lexislación laboral (RDL 2/2015 e RDL 3/2015) e,  en canto proceda,  as disposicións xerais 

reguladoras  do  emprego  público  local.  Ademáis  da  citada  Orde,  serán  de  aplicación  as 

Instruccións  ditadas  en  desenvolvemento  da  mesma  polos  órganos  da  Xunta  de  Galicia 

competentes na materia.

5.  En  total  serán  20  alumnos/as-traballadores  dos  cales  corresponden  a  cada  Concello  

participante as prazas que se indican a continuación:

    • Barbadás: 11 alumnos/as traballadores

    • Castrelo de Miño: 2 alumnos/as traballadores

    • Taboadela: 3 alumnos/as traballadores

    • Toén: 4 alumnos/as traballadores

6.  Os  contrato  de  traballo  serán  formalizados  polo  Concello  de  Barbadás,  como  entidade 

promotora coas persoas seleccionadas. Terá carácter temporal, cunha duración de 12 meses a 

xornada completa e coincidente coa duración do proxecto de obradoiro aprobado.

II.- OBXECTO DAS PRESENTES BASES.

1.  Segundo  a  normativa  reguladora  do  Obradoiro,  a  memoria  e  proxecto  presentados  e  a 

concesión da subvención ofértase os seguintes postos:

Denominación Alumno  Certificado  de  Profesionalidade  núm.  EOCB0108 
(FÁBRICAS DE ALBANELERÍA)

Número de postos 10

Duración do contrato 12 meses

Grupo de cotización VI

Denominación Alumno  Certificado  de  Profesionalidade  núm.  AGAO0208, 
(INSTALACIÓN Y MANTENIMIENTO DE JARDINES Y ZONAS 
VERDES)

Número de postos 10

Duración do contrato 12 meses

Grupo de cotización VI

2. Segundo o artigo 13 da Orde do 21 de abril de 2023 o alumnado seleccionado será contratado  

alumnado-traballador serán contratadas pola entidade promotora desde a súa incorporación ao 

proxecto, a través da modalidade do contrato de traballo de formación en alternancia. De acordo 

co disposto no punto 1 da disposición adicional segunda do texto refundido da Lei do Estatuto 

dos traballadores,  a  estes  contratos  non lles  será  de aplicación o límite  de idade,  nin o de  

duración establecido, respectivamente, no artigo 11.2.a) e b) do dito estatuto. Así mesmo, nestes  

contratos  as  situacións  de  incapacidade  temporal,  risco  durante  o  embarazo,  maternidade, 

adopción ou acollemento, risco durante a lactación e paternidade non interromperán o cómputo 

de duración do contrato.

SEGUNDA.- DESENVOLVEMENTO DOS PROCESOS.

I.- REQUISITOS DOS/AS ASPIRANTES.

1.  Para  formar  parte  dos  procesos  selectivos  os/as  aspirantes  deberán  reunir  os  requisitos 

establecidos nos artigos 2 e seguintes da citada Orde do 21 de abril de 2023 , en concreto:

  Ter unha idade igual ou superior aos dezaoito anos.

 Cumprir os requisitos establecidos na normativa reguladora do contrato de formación en 

alternancia, co obxecto de estar vinculada mediante un contrato de tales características 

ao  obradoiro  dual  de  emprego,  durante  toda  a  duración  da  etapa  de  formación  en 

alternancia, de acordo co previsto no artigo 11.2 e na disposición adicional segunda do 

Real decreto lexislativo 2/2015, do 23 de outubro, polo que se aproba o texto refundido 

da Lei do Estatuto dos traballadores, modificado polo Real decreto lei 32/2021, do 28 

de decembro, de medidas urxentes para a reforma laboral, a garantía da estabilidade no  

emprego e a transformación do mercado de traballo.

 Estar desempregadas e inscritas no Servizo Público de Emprego de Galicia. A estos 

efectos, entendéndose nesta situación as persoas demandantes de emprego inscritas no 

Servizo Público de Emprego de Galicia, que carezan de ocupación remunerada e estean 

dispoñibles para o emprego.

 Deberá cumprir algún dos seguintes requisitos:

◦ Título de Graduado en Educación Secundaria Obrigatoria

◦ Certificado de profesionalide de nivel 2

◦ Certificado de profesionalide de nivel 1 da mesma familia e área profesionalidade

◦ Cumprir o requisito de acceso aos ciclos formativos de grao medio ou ben superar 

as correspondentes probas de acceso regulados polas administracións educativas

◦ Ter superada a proba de acceso a universidade para maiores de 25 e o 45 anos

◦ Ter superadas as competencias clave

 Cumprir  cos  requisitos  de  acceso  sinalados  nos  reais  decretos  que  regulan  os 

certificados de profesionalidade  núm. EOCB0108 (FÁBRICAS DE ALBANELERÍA) 

ou  núm.  AGAO0208,   (INSTALACIÓN Y MANTENIMIENTO DE JARDINES Y 

ZONAS VERDES)

 No caso de que a persoa candidata participase con anterioridade noutro obradoiro de 

emprego non poderá optar á selección para recibir formación no mesmo certificado de 

profesionalidade, con independencia de que rematase o obradoiro anterior con resultado 

de apto ou non.

 Posuír a capacidade funcional para o desenvolvemento das tarefas normais, habituais e 

funcións correspondentes  ao  posto  de traballo  para  o que se  opta.  Este  extremo só 

poderá acreditado no momento da contratación mediante a presentación de certificado 

médico.

 Non ser  separado mediante  expediente  disciplinario do  servizo das  Administracións 

Públicas  ou  dos  órganos  constitucionais  ou  estatutarios  das  CC.AA,  nin  acharse  en 

inhabilitación absoluta ou especial  para empregos ou cargos públicos por resolución 

xudicial  para  o acceso ao corpo ou escala  de funcionario ou para  exercer  funcións 

similares  ás  que  desempeñaban  no  caso  de  persoal  laboral,  no  que  houbera  sido 

separado ou inhabilitado

II. CALENDARIO DE SELECCIÓN.

1.  De  conformidade  co  disposto  na  de  Orde  do  21  de  abril  de  2023  e  Instruccións  de 

desenvolvemento, a selección das persoas candidatas farase, mediante a designación do lugar,  

data e hora na que se deberán presentar coa documentación acreditativa dos méritos sinalados 

nas  bases  da convocatoria  e  que será  comunicada ás  mesmas..  A tal  efecto,  establécese  o 

seguinte calendario de actuacións:

 INICIO PERÍODO DE SELECCIÓN – ENTREVISTA PERSOAL  o MARTES  7 de 

NOVEMBRO ÁS  08.30  a.m.  no  edificio  do  Concello  de  Barbadás,  sito  na  Rúa 

Cimadevila  1  de Barbadás.  Rematada  a  fase  de  entrevista  persoal,  farase  pública  a 

listaxe coas puntuacións no mesmo local onde se realice a entrevista, na páxina web e 

no taboleiro de anuncios da Sede Electrónica do Concello de Barbadás.

 PUBLICACIÓN  VALORACIÓN  MÉRITOS  OBXECTIVOS  o  VENRES  10  de 

NOVEMBRO  na  páxina  web  e  no  taboleiro  de  anuncios  da  Sede  Electrónica  do 

Concello de Barbadás.

 PRAZO DE RECLAMACIÓN de 2 días hábiles, dende o día seguinte ao da publicación 

da valoración anterior.

 PUBLICACIÓN ACTA DEFINITIVA o mércores 15 DE NOVEMBRO

2. Rematado o procedemento de selección, a entidade promotora remitirá á oficina de emprego 

e  á xefatura  territorial  correspondente  a documentación xustificativa do procedemento e a  

relación das persoas seleccionadas no modelo oficial correspondente.

TERCEIRA.- TRIBUNAL CUALIFICADOR

1.  Os  membros  dos  tribunais  cualificadores  de  cada  unha  das  distintas  probas  selectivas 

convocadas serán designados pola Alcaldía  segundo o disposto no artigo 59 Lei  2/2015 do 

emprego público de Galicia e no artigo 60 do EBEP. Constituirase atendendo aos principios de 

imparcialidade,  profesionalidade e  especialidade,  en función da dispoñibilidade de recursos,  

tendendo á paridade entre homes e mulleres. 

2. A designación dos membros dos tribunais designados pola alcaldía farase pública no taboleiro 

de anuncios  da sede electrónica do concello con carácter  previo á  realización do inicio do 

período  de  selección.  O  tribunal  estará  composto  por  persoal  técnico  de  cada  Concello, 

correspondendo a cada Concello participante no Obradoiro a designación dun membro e do que 

será  Presidente  un  quinto  membro  nomeado  pola  entidade  promotora.  Ao  Tribunal 

corresponderalle realizar tódalas actuacións encamiñadas a selección das persoas aspirantes a 

facer propostas para cubrir a praza obxecto da convocatoria así como aquelas outras funcións 

que, de conformidade coa normativa aplicable, terían atribuídas.

3. En base ao establecido na Lei 2/2015 do emprego público de Galicia, estará integrado por un  

Presidente/a  e  catro  vogais,  dos  cales  un  actuará  en  calidade  de  secretario/a,  titulares  e 

suplentes, sendo todos eles empleados públicos, pertencente a un corpo ou escala ou categoría 

para ingreso no cal  se requira titulación igual  ou superior á de agora esixida. Non poderán  

formar parte dos tribunais as persoas de elección ou designación política, nin os funcionarios 

interinos e o persoal eventual.

4. A pertenza ao Tribunal Cualificador será sempre a título individual, non podendo ostentarse 

esta en representación ou por conta de ninguén. 

5. Todos/as os/as vogais deberán contar con titulación igual ou superior á esixida como requisito  

dos aspirantes. O tribunal non poderá constituírse nin actuar sen a presenza, polo menos, de tres  

dos seus membros, titulares ou suplentes, debendo estar presentes en todo caso o/a presidente/a  

e o/a secretario/a. O/A secretario/a terá voz e voto. 

6.  Os membros do tribunal  absteranse de intervir  e o comunicarán á autoridade convocante 

cando concorran algunhas das circunstancias prevista no artigo 23 da Lei 40/2015,  do 1 de  

outubro, de Réxime Xurídico do Sector Público, ou cando realizasen tarefas de preparación de 

aspirantes durante os cinco anos anteriores á publicación desta convocatoria. Así mesmo, as  

persoas aspirantes poderán recusar os membros do tribunal cando concorra neles algunha das 

circunstancias previstas para a abstención. 

7. O tribunal resolverá tódalas dúbidas que xurdan en aplicación das presentes bases así como  

nos casos non previstos polas mesmas.

8. O tribunal poderá dispoñer a incorporación aos seus traballos de asesores, con voz e sen voto,  

para as probas en que así o estimen necesario ou conveniente e limitándose os mencionados 

asesores a prestaren a súa colaboración nas súas especialidades técnicas.

9. Para os efectos de percepcións de asistencias os membros concorrentes ás sesións do Tribunal 

clasificaranse consonte o disposto no Real Decreto 462/2002 sobre indemnizacións por razóns 

de servizo.

10. No réxime de funcionamento do Tribunal estarase ao disposto ao disposto nos artigos 15 e 

seguintes da Lei 40/2015, de 1 de outubro, de Réxime Xurídico del Sector Público.

11. De tódalas reunións que faga o tribunal o/a secretario/a redactará acta.

12. As decisións adoptadas polo Tribunal serán por maioría dos membros presentes, así como 

por media aritmética das cualificacións individualmente asignadas por cada membro do Órgano 

de Selección. En todo caso, corresponderá á Presidencia do Órgano dirimir os empates co seu 

voto de calidade.

13.  O Tribunal  queda  facultado para  resolver  as  dúbidas  que  poidan  presentarse  e  adoptar  

resolucións,  criterios ou medidas  necesarias para a boa orde do proceso selectivo,  naqueles  

aspectos non previstos por estas bases.

14. O Tribunal queda facultado para requirir aos aspirantes para que presenten a documentación 

acreditativa dos requisitos esixidos na convocatoria.

15.  No réxime de recursos e revisións contra os actos e decisións do Tribunal  estarase ao  

disposto no  Título V da Lei  39/2015,  de 1  de outubro,  de   Procedemento Administrativo 

Común das Administracións Públicas.

CUARTA.- BAREMO DE MÉRITOS

1. Tal e como se establece na Orde reguladora estes programas teñen por finalidade mellorar a 

ocupabilidade  das  persoas  participantes,  mediante  a  realización  de  obras  ou  prestación  de 

servizos de interese xeral e social que posibiliten a realización dun traballo efectivo que, xunto 

coa formación profesional para o emprego recibida, relacionada directamente co dito traballo,  

procure  a  súa  cualificación  profesional  e  a  súa  posterior  inserción  laboral  no  mercado  de  

traballo, polo que a selección farase mediante a aplicación do seguinte baremo:

I. CRITERIOS DE VALORACIÓN OBXECTIVOS (máx. 26 puntos)

a) MULLERES. (máx. 1 punto)

As beneficiarias  do  programa de fomento  da 

inserción  laboral  das  mulleres  vítimas  de 

violencia de xénero terán prioridade absoluta. 

 En xeral: 1 Punto.

b) DISCAPACIDADE (máx. 1 puunto)  Minusvalía > 33 % : 1 Punto

c)  PROTECCIÓN  POR  DESEMPREGO 

(máx. 4 puntos)

 Perceptores de desemprego: 1 Punto

 Perceptores  de  subsidios  (RAI, 

PREPARA,  ACTIVA,  subsidio 

extraordinario, RISGA): 2 

Puntos

 Non perceptores: 4 Puntos

d) TEMPO DE DESEMPREGO DENDE O 

ULTIMO TRABALLO ( SEGUNDO VIDA 

LABORAL) (máx. 4 puntos)

 Ata 12 meses: 1 Punto

 Máis de 12 meses: 2 Puntos

 Máis de 18 meses: 4 Puntos

e)  CATEGORÍA  PROFESIONAL  (NO 

TRABALLO  INMEDIATAMENTE 

 Autónomos: 0 Puntos

 Grupos de cotización 1 a 7: 0 Puntos

ANTERIOR,  SEGUNDO  VIDA 

LABORAL) ( máx. 4 puntos)

 

 Grupo de cotización 8: 1 Punto

 Grupo de cotización 9: 2 Puntos

 Grupo de cotización 10: 3 Puntos

 Sen emprego anterior: 4 Puntos

f)  PERTENZA  A  COLECTIVOS 

DESFAVORECIDOS  OU  EN  RISCO  DE 

EXCLUSION  SOCIAL  (máx.  2  puntos) 

(Acreditado  mediante  certificación  dos 

servizos sociais do concello respectivo ou do 

Servizo  de  Prestacions,  Inclusión  e 

Inmigración da Conselleria de Politica Social. 

A  puntuacion  dos  dous  apartados  non  é 

acumulable). 

 Perceptores  da  RISGA e  aqueles  aos 

que Iles fose denegada unha solicitude, 

ben  por  falta  do  periodo  esixido  de 

residencia ou empadroamento, ou ben 

por  esgotar  o  periodo  máximo  de 

percepción  legalmente  establecido:  2 

puntos.

 Drogodependentes  rehabilitados 

acreditados,  ex-reclusos,  persoas  que 

abandonaron  o  exercicio  da 

prostitución,  traballadores  inmigrantes 

residentes  na comunidade,  emigrantes 

retornados  con  graves  necesidades 

familiares  ou  persoais,  mulleres 

procedentes  de  casas  de  acollida  con 

problemas de inserción laboral, persoas 

que  estivesen  ata  a  súa  maioría  de 

idade  baixo  a  tutela  ou  garda  da 

Administración Autonómica, e persoas 

que  formen  parte  de  minorías  cuxas 

características  poidan  condicionar  as 

súas  posibilidades  de  integración 

social: 1 punto.

g) FORMACIÓN  ACADÉMICA  (máx.  2 

puntos)

 Bachalerato/BUP/FP  ciclo  medio:  2 

Puntos

 Títulos universitarios e de FP de ciclo 

superior: 1 Punto

h) RESPONSABILIDADES FAMILIARES / 

UNIDADE  FAMILIAR  DE 

CONVIVENCIA (máx.  2  puntos) 

(Acreditado  mediante  certificado  de 

convivencia):

 Unidade  familiar  de  4  ou  máis 

membros: 1 Punto

 Familia  monoparental  con  fillo/s:  1 

Punto

i) IDADE (máx. 4 puntos)  IDADE.

 18-29 anos: 4 Puntos

 30-44 anos: 1 Punto

 45 ou máis anos: 3 Puntos

j) OUTROS (máx. 2 puntos) Por  ter  prevista  a  realización  deste  tipo  de 

medidas  no  seu  Itinerario  de  Inserción 

Profesional (IPI): 2 puntos.

II. CRITERIOS DE VALORACIÓN SUBXECTIVOS (máx. 8 puntos)

a) Entrevista persoal (máx. 8 puntos)  A entrevista persoal ten como finalidade avaliar o

interese do candidato en participar no proxecto e as súas aptitudes e capacidades, tanto as de 

carácter xeral como as relativas á súa adecuación ás singularidades do proxecto formativo de 

que se trate.

QUINTA.- LISTA DE CONTRATACIÓN E RESERVA

1. A distribución dos postos correspondentes a cada concello participante realizarase en función 

do acordo asinado polos seus responsables.

2.  Ocuparan  o  último  lugar  na  prelación,  de  acordo  coa  antedita  distribución,  as  persoas 

candidatas  que  tiveran  participado  nalgún  obradoiro  de  emprego  nas  dúas  últimas 

convocatorias. En todo caso, os candidatos/as non poderán cursar unha especialidade formativa 

que xa teñan superada.

3.  As persoas candidatas cumprimentaran un cuestionario de datos relativos a sua situación 

C

profesional,  laboral  e  de  empregabilidade,  que terá  o valor  de declaración responsable  con 

presunción de veracidade. De comprobarse o falseamento dos datos poderáse determinar a súa  

exclusión do proceso de selección.

4.  Os  posibles  empates  que  resulten  da  aplicación  do  baremo  resolveránse  aplicando  os 

seguintes criterios:

 O maior tempo acreditado como desempregado

 Pertenza a colectivos desfavorecidos ou en risco de exclusión social

 Maior puntuación no epígrafe de Responsabilidades familiareas

 Mulleres

 O de maior idade

5.  Serán propostas para participar no Obradoiro aquelas persoas que acaden maior puntuación  

como resultado do proceso de selección. As restantes formarán a listaxe de reservas que estará 

vixente ata a data de inicio do proceso

	Visto o informe sobre a necesidade e urxencia de proceder a contratación do alumnado e o persoal para a posta en funcionamento do obradoiro dual de emprego “Concellos rurais : Barbadás, Castrelo de Miño, Taboadela e Toén”.
	Vista a documentación obrante no expediente, en virtude das facultades conferidas á Alcaldía polo artigo 21 da Lei 7/1985 de Bases do Réxime Local,
	RESOLVO
	2. Dar publicidade a presente resolución segundo o establecido, continuando a tramitación das contratacións.
	DOCUMENTO ASINADO DIXITALMENTE Á MARXE

